
  
www.Facebook.com/SUATEA suatea@suatea.org https: twitter.com/SUATEA 

Boletín 



2 

Propuestas a la convocatoria de oposiciones 

NUN PAGAMOS LA CRISIS, NUN PAGAMOS LA GUERRA 

1u de mayo 

Pactu de rentes 

La situación económica púnxose tan difícil como pa que’l  

Gobiernu central nos  tea falando de la necesidá de llegar a 

lo que noma Pactu de Rentes, propuesta qu’escuende, otra 

vez más, un pactu social pa llindar les lluches y 

reivindicaciones de la clase trabayadora. Podemos 

antemanar que les centrales sindicales collaboracionistes van 

entrar nesi xuegu como vienen faciendo dende va décades. 

Conocimos milenta pactos y alcuerdos con bayura nomes y, 

más apocayá la postrera medio-Reforma Llaboral. Dicimos 

medio-Reforma porque la so firma dexó nel tinteru una parte 

sustancial de los derechos arrebataos poles reformes previes 

Por fin la pandemia abocana y, esta vegada paez que sí, 

volvemos averanos a la vieya normalidá. Nestos dos últimos 

años el mundu camudó de manera sostancial. Por muncho 

que se fale de torna a la vieya normalidá, les coses yá nun 

van ser como yeren enantes de l’alarma socio-sanitaria. 

Cuando entamó la crisis, Europa imponía polítiques 

económiques inflexibles tocante al control del déficit que 

suponíen la imposibilidá d'aplicar polítiques espansives con 

presupuestos nes árees sociales. Peor entá, esti control del 

déficit yera la sida pa introducir los retayos que sufrimos nos 

años anteriores. Daqué paeció camudar nos momentos más 

graves de la pandemia cola autorización de gastos especiales 

pa cubrir les necesidaes xeneraes pola crisis. Anunciósenos, a 

gaita y tambor, qu'habría unos fondos especiales de la Unión 

Europea (Plan New Generation) pa financiar la 

reconstrucción. 

Sicasí, los datos que fuimos conociendo nos últimos meses 

nun encaxen. La pandemia valió pa qu'unos pocos 

s’arriquecieren a cuenta d’una mayoría social que conoció un 

alarmante aumentu de les diferencies sociales, la medría de 

los desagospios de viviendes familiares, l'apaición de les 

coles de la fame, la precarización xeneralizada de la fuerza de 

trabayu (Ertes) de la que s'afondaba nel esmantelamientu de 

los servicios públicos. 

Nel llau contrariu, les compañíes eléctriques ya 

hidrocarburos, los sectores encargaos del tresporte y 

distribución de bienes arriqueciéronse aprovechando la crisis 

en beneficiu propiu. De la mesma, conocimos tamién 

atronicadores escándalos protagonizaos por individuos de 

duldosa moralidá que fixeron negocios privaos amparaos 

dende'l poder, que-yos reportaron beneficios millonarios. 

Too esto vien confirmar la idea de que, inclusive nos peores 

momentos, hai espaciu pa que dalgunos s’arriquezan a 

cuenta de les necesidaes de la mayoría 

Pero lo más esmolecedor ta siendo’l xurdimientu d'un nuevu 

escenariu, non previstu o siquier del que nun se faló, marcáu 

pola emerxencia d'una situación económica de enforma 

grave. L'apaición d'una inflación de cuasi’l 10% que zampa un 

día tres otru’l nuesu poder adquisitivu xunto a un contestu 

de guerra que ta valiendo pa xeneralizar la esviadura de bona 

parte de los fondos previstos pa la reconstrucción hacia 

polítiques de rearmamentu que beneficien a la industria 

militar. 

Al empiezu xustificábase la medría de precios pola apaición 

d'una escasez que tenía'l so orixe na merma del comerciu y 

los tresportes na pandemia. Esi parón, dicíase, diba ser 

puntual y de curtia duración, recuperando la normalidá nun 

plazu de tiempu que se badagüeyaba tamién curtiu. Pero la 

verdá ye qu'esa normalización nun se produció y l'apaición 

del factor de la guerra fai que la carestía se xustifíque agora 

por otros factores que, too fai pensar, van caltenese nel 

tiempu, lo que fai que tengamos que pensar que les 

perspectives negatives durarán enforma más de lo previsto. 

L'españíu de la guerra n'Ucrania tres la so invasión per parte 

de Rusia convirtióse na sida definitiva pa emponemos unes 

condiciones precaries de vida   revistíes de crisis de 

dimensiones considerables. Si l'españíu d'una guerra 

siempres ye una traxedia, nesti casu los sos efectos van 

ampliase debío al impactu que tien la economía rusa nel 

conxuntu de la UE pal suministru de fontes d'enerxía, gas y 

petroleu fundamentalmente. La busca d'alternatives de 

suministru conduznos, inevitablemente, a un encarecimientu 

de los precios enerxéticos que van repercutir nos qu'afecten 

a los productos de priemera necesidá. Si la situación taba 

complicada nel mes d'avientu, no que llevamos d’añu, les 

coses complicáronse más. 

que, a éstes impunxeron tanto'l PP como'l PSOE. 

Van Venir, otra vegada, a cuntanos les milenta ventayes y 

beneficios que vamos llograr con esi Pactu de rentes, pero 

la realidá va amosanos otra vegada que, como nos casos 

anteriores, autollindar les reivindicaciones d'aumentos 

salariales solo va llevanos a medrar la perda de poder 

adquisitivu. Pa que la propuesta pueda concretase vamos 

asistir a les campañes mediátiques de siempre: la 

importancia de la contención del gastu, la necesidá 

d'arimar el llombu, la práctica social solidaria que siempres 

se nos pide o esixe dende los grandes medios de 

comunicación y les patronales.   

Por cinxinos al ámbitu docente, los datos de los que 

disponemos son yá elocuentes. Frente a un 9.8% 

d'inflación, la xuba salarial postrera quedó nun 2,5%. Sigue 

siendo necesaria una homologación de los sueldos del 

profesoráu asturianu, llinial ya igual 

pa tolos cuerpos. Ye la única manera 

d'abandonar los puestos de cola nel raking salarial docente 

qu'ocupamos na actualidá. Solo l'incentivu de la Evaluación 

Docente, mecanismu específicu aplicáu en Asturies, con 

una función d'estratificación, qu'acaba cola negociación 

colectiva y la sustitui por una relación individual ente 

profesoráu y Alministración, ye capaz d’enxugar una parte 

de la perda de poder adquisitivo. El casu ye más grave en 

grupos como'l formáu pol profesoráu itinerante, que tien 

de movese diriamente pa camudar de centru y sobre'l que 

recai'l costu d'esi desplazamientu. El reciente axuste de les 

dietes por kilometraxe convirtióse nuna tomadura de pelo 

a la lluz  de la xuba esponencial del preciu de los 

carburantes. La inflación encueye, un día tres otru, el nuesu 

poder adquisitivu, que yá vien tocáu polos efectos de les 

crisis previes, les conxelaciones salariales y demás factores 

de los que nun lleguemos a recuperar. 

 

La maldición de la guerra 

Yá fiximos referencia al impactu 

que la guerra ta causando na 

situación económica xeneral, pero 

les consecuencies henchen esti 

campu abarcando toles 

consecuencies humanitaries y 

destructives que s’apareyen a un 

conflictu bélicu. Son múltiples los 

aspeutos condergables, empezando 

pola invasión inxustificable d'una potencia a un estáu 

soberanu vecín. La guerra nun tendría de ser una opción 

a estes altures. Pa la clase trabayadora, desque entra nel 

escenariu social cola llegada del sistema capitalista, les 

guerres son inxustificables y la so denuncia conviértese 

nun elementu prioritariu d'actuación. Dos meses 

d'invasión y enfrentamientu tán suponiendo una 

destrucción masiva de zones urbanes, ataques 

inxustificaos a la población civil cola posibilidá de que se 

tean cometiendo crímenes de guerra.  

Fieles a los nuesos principios, codergamos la guerra, 

pidimos el fin de los combates y la retirada de les tropes 

invasores como pasu previu ya inevitable pa una 

regulación pacífica de les causes que l’aniciaron. Vamos 

siguir aportunando.  

Non a les guerres.  

A nenguna guerra.  

 

 

1u de mayo 

Propuestas a la convocatoria de oposiciones Asturianu y gallego-asturianu 

DISCRIMINACIÓN RECURRENTE DEL PROFESORÁU DE LES NUESES LLINGÜES   

Nel sistema educativu asturianu cuntamos con 343 

profesores d'asturianu y gallego-asturianu (100 aproximao a 

xornada completa) y la mayoría (75%) contratao a media 

xornada, cuasi too ello profesoráu interino y nuna bona 

proporcíón itinerante. Hasta equí la situacón de precariedá 

nel so trabayu nun se separta muncho de la sufrida pol restu 

de profesoráu interino, nun siendo que l'índiz de 

contratación temporal cuasi se duplica.  

Sicasí, l'estigma discriminatoriu rescampla cuando mos 

fixamos na so especialidá docente: nun ta  reconocida en 

nengún decretu de los que regulen les especialidaes. 

Consecuencia d'ello:  

Tampoco'l funcionariao de carrera con estes especialidaes 

pue ocupar estos puestos nos concursos de tresllaos al nun 

figurar nes plantiyes conculcándose asina, en parte, el so 

derechu a la movilidá nel so puestu de trabayu. 

Cola publicación de la "Ley 20/2021, de 28 de diciembre, de 

medidas urgentes para la reducción de la temporalidad en el 

empleo público" y la posterior modificación temporal del 

decretu d'accesu "Real Decreto 270/2022, de 12 de abril, 

por el que se modifica el Reglamento de ingreso, accesos y 

adquisición de nuevas especialidades en los cuerpos 

docentes", preténdese mermar significativamente la 

temporalidá nel emplegu p'asina cumplir cola normativa   

europea, que'l Tribunal Superior de Xusticia de la Unión 

Europea demanda cumplan les alministraciones españoles 

reconociendo qu'estes lleven tiempu abusando de la 

contratación temporal de personal.  

La nueva normativa regula qué places estabilizar (aquelles 

estructurales ocupaes por personal interino) y cómo acceder  

a elles. Ye evidente que la mayor parte de les places ocupaes 

por personal interino de les nuestres llingües son 

estructurales, pues lleven ocupándose mayoritariamente 

por personal interino dende hai más de 30 años. Poro, toes 

elles tienen de ser ufiertaes nos procesos  estraordinarios 

d’estabilización.  Éstos van ser de dos tipos: un concursu-

oposición y un concursu esclusivamente de méritos, abiertos 

los dos a tol profesoráu. Les persones especialistes nes 

nuestres llingües puen participar en dambos, pero 

De nun poder estabilizase na so especialidá veránse obligaos 

entós a optar a la estabilización por otra especialidá,  pero 

sufrirán una merma del 50% na  valoración de la so 

esperiencia docente al nun ser esta esperiencia la 

acumulada por exercer na mesma especialidá pola qu'opta 

al puestu trabayu.  

Esta condición de coincidencia de la esperiencia llaboral 

previa cola especialidá pola que se presente'l profesoráu 

p'algamar la máxima valoración introducióse na regulación 

d'accesu transitoria d'anguaño. Contrasta esta regulación 

con anteriores onde se valoraba por igual la esperiencia en 

cualisquier especialidá. 

 

nun esisten nes plantiyes orgániques los puestos que 

vienen desempeñando dende hai más de 30 años y 

nun podíen, hasta agora, acceder a la condición de 

funcionariáu de carrera por estes especialidaes.  

nun hai seguridá xurídica de si podrán estabilizase na 

so especialidá al nun tar reconocida llegalmente. 

En resume, l'efectu pretendíu por tou esti 

despliegue llegal y reglamentariu de la 

merma del emplegu temporal al 8% y la 

estabilización de les places, que non de les 

persones abusaes, pue escluyir  les places de 

les nuestres llingües y marxinar al so 

profesoráu obligándolo a intentar 

estabilizase en places onde la so esperiencia  

ye minusvalorada. Condergaríase asina a la 

eterna interinidá-temporalidá a estes 

Asturianu y gallego-asturianu 

Por si esta discriminación fuere poco amiéstase-y otra más: 

los certificaos adaptaos al Marcu Européu de les Llingües nos 

niveles B2 y C1 de competencia llingüista n'asturianu espedíos 

pola Conseyería educación  conviértense en papel moyao al 

nun poder  valoralos en condiciones d’igualdá coles 

certificaciones d’otres llingües del Marcu Européu.  

Les pruebes de certificación realícense en dellos institutos 

d’Enseñanza Secundaria d’Asturies y son les secretaríes 

d’estos centros les qu’espiden los certificaos de tener 

superaos los esámenes col preste de la presidencia de la 

comisión evaluadora. Sicasí, pa poder ser valoraos nes 

pruebes d’accesu a la docencia (según regula’l Real Decreto 

276/2007 de 23 de febrero, por el que se aprueba el 

Reglamento de ingreso, accesos y adquisición de nuevas 

especialidades en los cuerpos docentes, nel separtáu- II 

formación académica- del concursu de méritos) ye menester 

que la certificación la espida la Conseyería d’Educación, pero 

col preste de la dirección d’una Escuela Oficial d’Idiomes 

(EOI): condición que nun cumple’l certificáu d’anguaño.  

Agora tampoco son valoraes estes certificaciones nel separtáu 

III (otros méritos) al nun tener reconocimientu reglamentariu 

asturianu pa teneles en cuenta (decreto 62/2001, de 28 de 

junio, por el que se regulan las actuaciones relativas a 

formación permanente del profesorado) nos rexistros de 

formación permanente del profesoráu de la Conseyería 

Educación.  Consecuencia: nun tienen nengún efectu 

alministrativu nin n’oposiciones nin concursos de tresllaos nin 

los efectos económicos correspondientes nel complementu 

salarial de formación permanente. Y equí sí tien Asturies 

competencies pal so 

reconocimientu. Valga 

como exemplu el País 

Valencianu onde los 

certificaos pa la 

enseñanza en 

valencianu, el certificáu 

de Mestre de valenciá 

o’l C2 de valenciá 

valórense nel separtáu 

III, siempre que nun 

fueren alegaos como 

requisitu pal accesu,  

con 1,75 ó 2 puntos, los 

dos últimos. 

Daqué paecío asocede 

colos títulos d’Espertu y 

Especialista en llingua 

asturiana otorgaos pola  

Universidá d’Uviéu. Son 

dos títulos que, pola so 

duración, equivaldríen a 

los actuales títulos de 

máster y tendríen de ser 

equiparaos a los niveles avanzaos de competencia llingüística 

del Marcu Européu de les Llingües.  Estos títulos tampoco son 

valoraos nel separtáu II (formación académica) de los 

procesos selectivos.  

Magar que nel últimu congresu de la Federación Socialista 

Asturiana-PSOE, celebráu’l 18,19 y 20 de marzu de 2022 

n’Uviéu, estes organizaciones se definieren como 

asturianistes, tolos fechos y circunstancies descritos enantes 

rescamplen el despreciu y la falta de compromisu del 

Gobiernu asturianu coles nuestres llingües (el gallego-

asturianu nin siquier tien regulaes les sos pruebes de 

certificación). Demuestren tamién la falta de procuru y 

dilixencia de l’Alministración a la hora de dar seguridá xurídica 

a les sos actuaciones: nun ye de recibu crear títulos ensin 

cobertoria reglamentaria que garantice la so valoración.  

Propuestas a la convocatoria de oposiciones 

 

Asturianu y gallego-asturianu 

En conclusión: el profesoráu d’Asturianu y Gallego-

Asturianu vien siendo discriminao, non solo poles sos 

condiciones llaborales precaries (interinidá, medies 

xornaes, imposibilidá d’adquirir la condición de 

funcionariáu de carrera), sinón tamién pola falta 

reconocimientu de la so formación académica a tolos 

efectos alministrativos, pola probable  imposibilidá 

d’estabilización de les sos places y pola obligada 

minusvaloración de la so esperiencia docente nos procesos 

estraordinarios d'estabilización llaboral. 

Poro, dende SUATEA esiximos a l’Alministración asturiana: 

¶ La inclusión de les places de les especialidaes Llingua Asturiana y Gallego-Asturianu nes 

plantiyes orgániques y nos procesos d'estabilización llaboral. 

¶ La cobertoria normativa afayadiza pa que los títulos de Llingua asturiana daos por ella 

(Conseyería Educación y Universidá d’Uviéu) seyan valoraos en condiciones d’igualdá 

colos de les otres llingües.  

¶ La valoración na   formación de les llistes de personal interino de los certificaos B2, C1 y 

títulos d’Espertu y Especialista en llingua asturiana nel separtáu II de formación 

académica. 

¶ Les acciones contundentes énte’l Gobiernu Estatal pa que cree o faculte a la 

alministración asturiana pa crear la especialidá de Llingua Asturiana y Gallego-Asturianu 

MOVILIZACIÓN LLEI DE FP 

El 22 de marzu pasáu, n'horariu de tarde, la 

confederación de STEs convocó una 

concentración, delantre’l Senáu, pa 

denunciar la firma esi mesmu día, d'una Llei 

que nun resuelve los problemes que tien 

plantegada la FP. 

Al berru de La Llei de FP, paez del PP, un 

centenar de persones plantegamos la 

esixencia de la integración inmediata nel 

Cuerpu de Secundaria de tol profesoráu de 

FP cola titulación necesaria. Esa integración 

tien de faese de manera automática y con 

efectu retroactivu de xineru de 2021. 

El pidimientu de que s’abra la negociación 

pa determinar les titulaciones equivalentes 

a efectos de docencia que dexen aportar al subgrupu A1 al restu de PTFP que nel so momentu aportaron a esi cuerpu con una 

titulación distinta a la que figura na Disposición Adicional Undécima de la LOMLOE. Consideramos que l'apertura de 

negociaciones pa la ellaboración del Estatutu Docente tien de ser el momentu afayadizu pa encetar esta reivindicación. 

Y denunciamos que la nueva llei de FP establez que tola formación profesional pasa a ser dual, esto ye, que parte de la 

formación que se desenvuelve anguaño nos nuesos centros educativos va tresferise a les empreses, delegando el procesu 

d'enseñanza y formación a les necesidaes puntuales de les empreses. 

 Día les lletres asturianes 

Interinidá 

BORRADOR DE LA CONVOCATORIA DE PLANTIYES  
DOCENTES INTERINOS: A VOLUNTÁ POLÍTICA CAMBÍASE LLUITANDO  

Condo a voluntá política nega a intención llexislativa d’estabi-

lizar al personal interino que sufríu a contratación temporal 

muitos máis anos dos permitidos llegalmente, nun queda ou-

tra que lluitar polo qu’é de xusticia ou, dito d’outro xeito, llui-

tar contra lo qu’é inxusto: xugar el posto de trabayo nun 

procedemento selectivo de resultao incerto. 

Nin a llei 20/2021, de 28 de decembre, de medidas urxentes 

prá mengua da temporalidá nel sector público, nin a súa adap-

tación al ámbito educativo -Real Decreto 270/2022, de 12 

d’abril, pol que se modifica el Regramento d’ingreso, accesos y 

adquisición d’especialidades novas nos corpos docentes-, a 

pesar de reconocer el abuso na contratación temporal, nun fai 

referencia ningúa a medidas pra sancionar ese fraude. Reco-

nócese a praxis ruía que llevóu a chegar a cifras d’interinidá 

vergonzosas -máis del treinta por cento de docentes en Astu-

rias-, pro nun se propóin medidas pra amañar el daño causao. 

Inda pior, agora, con veinte anos de retraso, condo Europa 

esixe saniar as contas é condo as administracióis deciden fer 

“llimpeza xeneral” y publicar todas as prazas cuas que tuveron 

remaquiando tantos anos, todas aquellas que nun s’ofertaron 

en tempo y forma y qu’impediron centos d’oportunidades 

d’estabilización.  

De xeito trafuyeiro tentan de culpabilizar al profesorao interi-

no de querer un posto fixo pouco menos que “regalao”, condo 

lo que fain é defender un posto de trabayo que yes costóu 

ben caro manter (opositando en diversas especialidades pra 

poder optar a un mayor númaro de prazas ou a miyores con-

dicióis llaborales -contratos pra todo el curso nel sito de susti-

tucióis curtias, xornadas completas nel sito de medias xorna-

das, desprazándose llonxe da súa casa, mudando el sito de 

residencia habitual, y sempre cua inquietú de se haberá ou 

nun oposicióis, el sobreesforzo de trabayar y estudiar, y el 

ansiedá que produce presentarse ante un tribunal de selec-

ción-. Entoncias, ¿de qué serían culpables? ¿Quizáis deciden 

cóndo vai haber oposicióis, en base a qué criterios se tein que 

celebrar as probas y cóntas prazas se tein qu’ofertar? Non xa, 

a responsabilidá é del Administración. El mesmo ente públi-

co qu’al llargo de tantos anos planióu diferentes artimañas 

pra nun estabili-

zar el empreo na 

educación públi-

ca al nun convo-

car procedemen-

tos selectivos en 

anos, ou al ofer-

tar, condo si los 

convocaron, un 

númaro de prazas 

mui por debaxo 

das necesidades reales de profesorao que ten el sistema. 

Tanto é así que cualquera pode comparar el númaro de pos-

tos docentes d’úa oferta d’empreo pública y el númaro de 

vacantes d’empezo de curso por corpo y especialidá d’ese 

mesmo ano y ha a comprobar que daqué cheira a podre nel 

administración educativa asturiana.     

Os procesos selectivos estraordinarios qu’establece a Llei 

20/2021 tentan de salvar as apariencias ante a Comisión Euro-

pea, así qu’el de menos son as trabayadoras y os trabayadores 

y a calidá del servicio público ofrecida por quen tein esperien-

cia y poden seguir dellos cursos col alumnao y el proyecto 

educativo d’un mesmo centro con un equipo docente estable 

y “el de máis” é menguar el porcentaxe de temporalidá al 8 %. 

Tamén el Decreto 270/2022 insiste en recordar que se queren 

estabilizar prazas, non personas.  

Así y todo, por fin se pon en marcha el acceso por concurso de 

méritos, medida que nun  supón novedá ningúa, posto que xa 

se recoyía nel artículo 61.6 del Estatuto Básico del Empreo 

Público como un xeito d’ingreso estraordinario por motivos 

tamén escepcionales. Y despóis de muito pensar, en máis de 

20 anos, diferentes partidos políticos y distintos equipos de 

goberno chegaron á conclusión de qu’úa tasa d’interinidá su-

perior al 30 % resulta ben especial, pro nun abondo como nas 

décadas dos oitenta y noventa del siglo pasao nas que, cua 

mesma Carta Magna, lleváronse a cabo procesos de consoli-



9 

Interinidá 

dación de profesorao interino muito máis ventaxosos qu’os 

qu’agora se propóin, incluso oposicióis d’acceso restrinxido. 

Sicasí, el concurso de méritos -sin oposición- que desenvolve 

el RD 270/2022 é úa versión retorcida y malintencionada, 

escepcional y pra úa vez namáis, qu’así y todo ben puido di-

señarse pra consolidar al profesorao interino nun posto do-

cente según a súa antigüidá/esperiencia docente previa, pro 

quen llexislan nun lo quixeron fer.  Porque pra este acceso, 

estraordinario y pra úa vez namáis, diseñaron un baremo de 

méritos a medida de quen nun acumulan máis de dez anos 

d’esperiencia docente previa y si oposicióis superadas en, 

qué casualidá, estos últimos dez anos. ¿Cómo é posible ino-

rar el antigüidá d’este xeito? ¿Cómo é posible valorar oposi-

cióis superadas condo a propia administración asturiana, 

nel mal uso da súa autonomía, nin sequera las convocóu? Y 

mención aparte merece a nula intención negociadora d’un 

goberno que nin sequera presentóu el análisis cuantitativo 

das prazas obxeto d’estabilización, a pesar de que dende 

SUATEA esiximos a súa inspección hai máis d’un ano, pra 

poder contrastar y negociar os datos con rigor y pulcritú, 

querse dicir, con tempo abondo. Neste sentido, tendo en 

conta qu’el prazo pra fer pública a oferta d’empreo acaba el 

1 de xunio del 2022, ta bon de deducir a nula intención ne-

gociadora qu’hai aquí, condo noutros territorios llevan meses 

d’análisis y negociacióis.  

Convén recordar, así y todo, qu’a vía dobre d’acceso defendi-

da dende sempre por SUATEA y os STE-s nun era esto. El 

noso enfoque propón un acceso restrinxido pral personal 

interino y un acceso llibre pra ingresar a primeira vez á fun-

ción docente. Nun se trata d’un procedemento escepcional 

y pra úa vez namáis, senón ordinario, que valora a esperien-

cia docente como elemento fundamental pra ordenar el 

acceso. 

Por todo esto, dende SUATEA seguimos esixindo a consolida-

ción col convencemento de qu’a forza ta na unidá das traba-

yadoras y trabayadores pedindo xusticia nas cayes, defen-

dendo a súa dignidá llaboral; porque a voluntá política pó-

dese cambiar. Quen convocamos y apoyamos as folgas, todas 

as personas que salen a defender el sou trabayo, manifestán-

dose, fendo asambleas informativas, comunicaos, concen-

trándose delantre das administracióis, reuníndose cos grupos 

parlamentarios, interpoñendo demandas, fixemos posible el 

qu’hasta hai us meses pintaba imposible: el concurso de mé-

ritos. Un concurso con us criterios de baremación que preci-

san un cambeo radical pra fer efectiva a verdadeira consoli-

dación del personal docente por orde d’antigüidá y, por eso, 

seguimos lluitando y animamos a todo el personal docente 

interino a participar na manifestación estatal que se vai fer 

el 7 de mayo en Madrid.  

El 25 d’abril, a falta de poco más d’un mes de que tenga de 

faese pública la Ufierta d’Empléu derivada de los procesos de 

estabilización establecíos por Llei 20/2021, de 28 d’avientu, 

de midíes urxentes d’amenorgamientu de la temporalidá nel 

empléu públicu, la Conseyería d’Educación del Principáu 

d’Asturies convocó a una xunta informativa a les 

organizaciones sindicales con representación na Xunta de 

Personal Docente non Universitaria, col únicu oxetivu 

d’informar de los criterios que van ser d’aplicación a la de 

cuantificar el númberu de places que tienen d’ufiertase por 

aciu el procedimientu selectivu del concursu-oposición y del 

concursu de méritos.  

L’alministración nun ufiertó cifra dalguna sobro’l númberu 

de places de la ufierta estraordinaria, nin quixo aldericar los 

criterios que van rexir los procedimientos selectivos. 

Esto ye, la xunta resultó absolutamente decepcionante. 

¶ Per un sitiu, los criterios pa detectar qué places 

tienen de considerase estructurales yá 

s’establecieron nel Resolvimientu de la Secretaría 

d’Estáu de Función Pública, de 1 d’abril, sobro les 

orientaciones pa la puesta en marcha de los procesos 

de estabilización derivaos de la Llei 20/2021. 

¶ Per otru llau, si a estes altures la Función Pública 

asturiana nun tien claros los criterios de 

contabilización queda claro que’l plazu pa la 

negociación sindical ye tan escasu como la so voluntá 

negociadora. 

TARDE, MAL Y ENSÍN VOLUNTÁ NEGOCIADORA 

Estabilidá  

El Primeru de Mayu ye'l Día Internacional de la Clase Trabayadora. Nun tien de ser entendíu como un día de fiesta nin de 

lliturxa, sinón de llucha y conmemoración. Recordamos una fuelga asocedida'l 1 de mayu de 1886, en defensa de la xornada 

llaboral de 8 hores. Una fuelga qu'en Chicago siguió los díes 2 y 3, siendo brutalmente reprimida, y causando delles muertes,  

hasta'l 4 de mayu, cuando les fuerces del orde cometieron la masacre de Haymarket, con un eleváu númberu de baxes, y un 

xuiciu fraudulentu que condergó a muerte a dellos líderes sindicales (los mártires de Chicago). El Primeru de Mayu ye, dende 

entós, una xornada de llucha sindical pola meyora de los derechos de la clase trabayadora, pero tamién de memoria y 

alcordanza del sangre esparnao pol movimientu obreru organizáu en defensa de los derechos de los trabayadores y les 

trabayadores, sangre que tiñe de colloráu a la bandera del proletariáu internacional, y que val como filu conductor con aquel 

primer movimientu emancipatoriu del proletariáu na Comuña de París. 

 

BORRADOR DE LA CONVOCATORIA DE PLANTIYES  
LOS DERECHOS DEL PROFESORÁU NESTI PRIMERU DE MAYU  

Condiciones llaborales 

Lo que tenemos de tener claro nel Primeru  Mayu ye que los 

derechos de la clase trabayadora nunca fueron gratis: nin la 

xornada de 8 hores, nin el derechu a les vacaciones pagues, 

nin el derechu a una pensión de xubilación... Tampoco los 

derechos a la enseñanza pública. Magar el funcionariáu tuvo 

tradicionalmente más derechos llaborales que'l restu de 

trabayadores, estos nun vinieron daos nin por un bondosu 

regalu d'un benefactor Estáu nin, muncho menos, por una 

suerte de pactu siniestru pol cual l'Estáu ufierta al 

funcionariáu una especie de posición de privilexu, en cuenta 

d’actuar como'l so axente, tal que denuncien 

incansablemente los neolliberales nel so enfotu privatizador. 

Les condiciones llaborales ventaxoses del funcionariáu 

débense a dos factores: una fuerte sindicalización, y les 

necesidaes del propiu Estáu, nel marcu d'una economía de 

mercáu, pues, al competir coles empreses privaes pola meyor 

mano d’obra, tien d'ufierta-yos les meyores condiciones o, 

siquier, unes condiciones que faigan apetecedor un puestu de 

trabayu que rique'l difícil pasu d'una oposición. 

Sicasí, atopámosmos agora nuna situación distinta: La 

progresiva terciarización de la economía amenorga la 

necesidá de competencia ente l'Estáu y el sector priváu por 

una plantiya de trabayadores con bona cualificación. Esto 

amenorga la necesidá del sistema públicu d'ufiertar bones 

condiciones llaborales a los yles sos trabayadores. Entá más, 

dada la presión per parte de los organismos de corte 

neolliberal (la patronal, organismos internacionales como la 

OCDE, la banca...) pa endelgazar l'estáu del bienestar 

(empiorando les condiciones llaboralesnel sector públicu 

p'amenorgar la so efectividá) l'Estáu non solo nun se ve 

incentiváu a ameyorar les condiciones llaborales, sinón tolo 

contrario, a empiorales. 

Nesti contestu más que nunca ye necesaria la unidá d'acción 

de trabayadores de la ǊŜǎ ǇǳōƭƛŎŀ, enmarcada na movilización 

sindical y la llucha colectiva polos nuesos derechos llaborales. 

Paradóxicamente, nesti momentu, la movilización social ta 

debilitada. Nun vamos negar equí la parte de responsabilidá 

que tien el sindicalismu oficial. Sicasí, tampoco podemos 

culpabilizar de tolos males a los errores de les cúpules 

sindicales, pues tenemos otres alternatives d'organización que 

tampoco tamos aprovechando. Ensin dir más allá, SUATEA 

estremóse siempres del sindicalismu del réxime del 78, 

definiendo la so estructura asamblearia, ensin cúpules 

sindicales, financiándonos namás coles cuotes de la nuesa 

afiliación, esto ye, ensin sovenciones del Estáu, y poniendo 

llendes temporales a les lliberaciones sindicales, esto ye, ensin 

profesionalizase nel sindicatu. Esisten, poro, alternatives 

sindicales. 

El sindicalismu ye una llucha que, magar pon los sos oxetivos 

bien llueñe, sofita la so base nel trabayu diariu, y camina pasu 

ente pasu nes propuestes concretes qu'ameyoren la calidá de 

vida de la clase trabayadora. Nun se trata nin d'asaltar nengún 

cielu, nin de tomar el Palaciu d'Iviernu. Na mayor parte de la 

historia del movimientu obreru nun fue asina como se 

llograron los sos trunfos, sinón que, les más de les veces, foi 

por aciu socesives conquistes llaborales. La suma de 

munchos llogros concretos ye la que llevó a les clases 

trabayadores europees a esfrutar del estáu del bienestar y 

d’unos derechos llaborales qu'adulces vamos perdiendo. 

Anguaño, la llucha de SUATEA, la nuesa llucha polos derechos 

de los y les trabayadores de la enseñanza nun se sofita 

namás en llanzar proclames sobre la educación que 

queremos, sinón tamién en plantegar propuestes cencielles, 

abondo posibilistes, que tenemos de conquistar, non solo 

como pasu entemediu pa los nuesos siguientes fines, sinón 

tamién como una conquista defensiva na qu'atrincheranos 

nesta etapa de retrocesos llaborales . 

 

Toes estes cuestiones, que nun son pa nada propuestes 

rupturistes, tán reivindicándose contra una Alministración 

que, encorsetada na ortodoxa neolliberal, va negase 

sistemáticamente a aplicales sacantes nun-y quede otru 

remediu. Nun vamos llograr nada si nun ye cola unión, la 

llucha y la movilización. El sindicalismu de clase asambleariu, 

alternativu y autofinanciáu ye más necesariu güei que nunca. 

Si quies avanzar nesta llucha movilízate, organízate nel to 

centru, afíliate y llucha. 

 

Primeru de mayo 

Dalgunes de les conquistes llaborales que SUATEA 

ta engarrando anguaño pal profesoráu asturianu son: 

¶ Homologación salarial. Nun podemos siguir 

siendo una de les comunidaes nes que menos 

cobra'l profesoráu a consecuencia de la 

introducción del segregador incentivu a la 

evaluación docente. Tamos por una suba 

salarial real, llinial y igual pa tol profesoráu 

dende’l primer contratu que mos homologue 

col restu l’Estáu . 

¶ El permisu por asuntos particulares, los 

llamaos “moscosos”, qu'esfruta'l personal 

funcionario dende 1983. Trátase de seis díes de 

permisu por asuntos particulares, al qu’añedir 

dos díes más al cumplir seis trienios na 

Alministración, sometíos a la previa autorización 

y a les necesidaes del serviciu. 

¶ El permisu parcialmente pagu o añu sabáticu: 

Consiste en recibir el 84/85% del salariu 

mientres 5 años, trabayando 4 y esfrutando del 

permisu'l quintu.  

¶ Xubilación a los 60 años pa tol profesoráu 

que cunte con 30 años cotizaos. Hasta 2011, el 

profesoráu funcionario de carrera esfrutaba del 

derechu a la xubilación a los 60 años. Yá entós 

en SUATEA considerábamos qu'esistía una 

discriminación: el personal interino nun 

esfrutaba d'esti derechu y, amás, el númberu 

d'años cotizaos pa llograr la pensión completa 

yera de 5 años más pal profesoráu del nivel A2 

que pal del A1. Anguaño reculemos. El 

funcionariáu de carrera que llograra la so plaza 

con posterioridá a 2011 va tener que xubilase a 

los 67 años. 

LA CONFEDERACIÓN DE STEs-i REFUGA LA NUEVA LLEY DE FP 

LLey de FP 

La Confederación de STEs-i valora negativamente  

lo que supón un pasu más  na mercantilización 

de la educación y la situación na que queda'l 

profesoráu d'estes enseñances tres l'aprobación 

de la llei. 

  

 El 23 de marzu, el plenu del Senáu aprobó'l proyectu 

de Llei Orgánica d'ordenación ya integración de la 

Formación Profesional, que probablemente quede 

aprobada dafechu. Esta llei nun va tener el consensu 

que dende'l Gobiernu se pretende faer creer. Nin 

consensu políticu (na Comisión del Senáu, l'informe de 

la ponencia aprobóse con 15 votos a favor, 10 en 

contra -PP y Vox- y 3 abstención -ERC y UPN-), nin 

sindical (anque CCOO y UXT xunto cola patronal CEOE 

sofiten  esta llei… y la repartida de la bayura dineru que 

trai). Hai un númberu importante d'organizaciones 

sindicales qu'amosaron  la so rocea a esta llei y,  en 

concencia, los STEs (representaos n’Asturies por 

SUATEA) oponémonos firmemente a ella. 

Anque, como  yá asocedió con la LOMLOE, el   trámite 

parllamentariu introdució dellos cambeos qu'ameyoren 

l'anteproyectu de llei qu'aprobó'l Conseyu 

de Ministros el 15 de xunu de 2.021, hai 

aspeutos sustanciales que dende la nuesa 

Confederación paécennos inasumibles: 

¶ les empreses ganen terrén, la 

educación pierde. La nueva llei de FP  

establez que tola formación 

profesional pasa a ser dual.  Amás de  

lo cuestionable que ye que s'adopte'l 

modelu de un país  como Alemaña,  

con  gran texíu industrial, al nuesu 

que  nun destaca especialmente por 

tener grandes empreses, sinón una 

rede de medianes y pequeñes. El fechu ye que 

parte de la formación que se desenvuelve 

anguaño nos nuesos centros educativos va 

tresferise a les empreses. Dende quien 

entendemos la educación como'l 

desenvolvimientu integral de la persona en tolos  

sos aspeutos y non como la formación de mano 

d'obra p'atender  les necesidaes 

empresariales o económiques, creemos que la 

formación qu'ufierta la escuela nun la puede sustituyir la 

empresa. Más alló de les habilidaes técniques que 

puedan adquirise en fábriques y talleres, el bagaxe 

cultural, humanu, social, emocional… pertenecen al 

ámbitu de tresmisión  educativu. 

¶ Amás, esi tresvase de los centros educativos a les 

empreses va traer otra consecuencia: al dase menos 

formación nos centros, va faer falta menos profesoráu. 

Magar la medría de la demanda de les enseñances de 

Formación Profesional d'estos últimos años, si 

amenorga'l númberu d'hores impartíes nel  centru 

docente, parte del profesoráu actual, va perder el so 

puestu de trabayu. Una vegada na empresa, cuérrese'l 

riesgu de que l'alumnáu suplante a trabayadores nella y  

convertise asina en mano d'obra barato.  La llei nun 

ufierta controles nin garantíes pa qu’esto nun asoceda . 

¶ La situación del profesoráu de FP nun ameyora cola llei, al 

aviesu va complicar la coordinación docente y el trabayu 

n'equipu. Cuando entre en vigor la llei, vamos tener una 

situación complexa nos  nuesos colexos  ya  institutos pal 

profesoráu qu'imparte esti tipu d'enseñances. Pueden 

pertenecer a trés cuerpos distintos d'enseñanza: Cuerpu 

de profesores de Secundaria,  Cuerpu de profesoráu 

Técnicu de FP  a escastar,  el  nuevu cuerpu qu'introduz 

 esta llei, el Cuerpu de Profesores  Especialistes en 

Sectores Singulares. La situación más  alloñada posible a 

la reivindicación histórica de los STEs, del cuerpu únicu 

d'enseñanza, que tamién defenden -agora- otres 

organizaciones sindicales. 

   LLey de FP 

La LOMLOE, en vigor dende xineru de 2.021, establez na so 

disposición adicional undécima que s'integren nel cuerpu de 

profesoráu d'enseñanza secundaria les especialidaes de 

formación profesional incluyíes nel cuerpu a escastar de 

profesores técnicos de Formación Profesional…”  

Catorce meses dempués, el Ministeriu non solo nun fixo 

efectiva esta disposición, sinón que nin  siquier empecipió'l 

procesu pa desenvolvela. Pretendemos que'l profesoráu de FP 

tenga les mesmes condiciones que los sos compañeros del 

Cuerpu de Secundaria,  colos que comparte centru de trabayu 

y alumnáu.  

Pa ello plantegamos:  

¶ La esixencia de la integración inmediata nel Cuerpu de 

Secundaria de tol profesoráu de FP cola titulación 

necesaria. Esa integración tien de faese de manera 

automática y con efectu retroactivu de xineru de 2021. 

¶ Pidimientu de que s’abra la negociación pa determinar 

les titulaciones equivalentes a efectos de docencia 

que dexen aportar al subgrupu A1 al restu de PTFP 

que nel so momentu aportaron a esi cuerpu con una 

DEMANDES DE LA CONFEDERACIÓN  DE STEs-i TOCANTES AL PROFESORÁU DE FORMACIÓN 

PROFESIONAL 

titulación distinta a la que se contempla na 

Disposición Adicional Undécima de la LOMLOE. 

Consideramos que l'apertura de negociaciones pa 

la elaboración del Estatutu Docente ten de ser el 

momentu afayadizu pa encetar esta reivindicación. 

¶ Que respete la negociación sindical: negociación 

inmediata pa que'l  restu del Profesoráu Técnicu de 

FP apuerte al referíu subgrupu A1 de forma 

inminente. 

¶ Que nun  dexe atrás al so alumnáu: la formación 

integral, polivalente y gratuita solo va tar 

asegurada si se desenvuelve al traviés de los  

centros de FP,  non  d'empreses que les que la so  

principal motivación ye l'ánimu d'arriquecimientu y  

a les que nun-yos conviŕn formar bonos 

profesionales que se conviertan nos sos futuros 

competidores. 

